
Presidentja e Kosovës, Vjosa
Osmani, ka zhvilluar të
mërkurën takim konsultativ
me subjektet politike për
caktimin e datës së
zgjedhjeve lokale. Në takim
presidentja Osmani ka

dëgjuar qëndrimet dhe
propozimet e subjekteve
politike dhe ka bërë me dije
se në ditët në vijim, konform
përgjegjësive kushtetuese
dhe ligjeve në fuqi, do ta
caktojë datën e mbajtjes së

zgjedhjeve lokale. PDK-ja
dhe AAK-ja kanë sugjeruar
që zgjedhjet lokale të
zhvillohen më 12 tetor ose,
nëse kjo datë nuk është e
përshtatshme, më 19 tetor të
këtij viti

PRESIDENTJA VJOSA OSMANI PËRFUNDON KONSULTIMET ME PARTITË POLITIKE, 
DATA E ZGJEDHJEVE LOKALE DO TË CAKTOHET NË DITËT NË VIJIM

UASHINGTON, 4 QERSHOR - Një
ditë përpara takimit të
ministrave të mbrojtjes së
NATO-s në Bruksel,
ambasadori i ShBA-së në
aleancën veriatlantike,
Matthew Whitaker, tregoi se
samitit të muajit të ardhëm në
Hage, organizata i afrohet me
unitet dhe fokus të palëkundur.

ShBA-ja do të përfaqësohet nga
sekretari i mbrojtjes, Pete
Hagseth, i cili do t’i paraqesë
prioritetet e Uashingtonit në
një moment të tillë kyç për
besueshmërinë e NATO-s, u
shpreh Whitaker. Thelbi i
mesazhit që do të përcillet në
takim është 5 % i synuar i
shpenzimeve të mbrojtjes në

raport me GDP-në, i kërkuar
njësojë prej të gjitha aleatëve.
“Ky nuk ka për të qenë thjesht
një zotim; ky do të jetë një
angazhim. Secili prej vendeve
aleate duhet të angazhohet për
të kanalizuar të paktën 5 % të
prodhimit të brendshëm bruto
te mbrojtja dhe siguria, e kjo
duhet të ndodhë tani. Ky nuk

është një sugjerim, është një
bazë parandalimi në një botë
ku kërcënimet janë shtuar”, tha
ai.
Lidershipi i presidentit Trump,
tha Whitaker, e ka ndryshuar
qasjen e NATO-s lidhur me
ndarjen e peshës së
shpenzimeve. Ai kujtoi sesi një
dekadë më parë pragu i 2 % i

PBB-së ishte një objektiv i
largët për shumicën e aleatëve.

Ambasadori i ShBA-së në NATO: Të shtohet prodhimi i armëve

PRISHTINË, 4 QERSHOR - Në
Gjykatën Themelore të
Prishtinës është mbajtur
seanca e shqyrtimit gjyqësor të
rastit të vrasjes së Liridona
Ademajt, 30 vjeçes që u vra në
nëntor të vitit 2023.
Në seancë ishin të pranishëm
tre të akuzuarit - bashkëshorti i
saj, Naim Murseli, si dhe Granit
Plava dhe Kushtim Kokalla -
familjarë të viktimës, si dhe
avokati i familjes Ademaj,
Leotrim Syla.
Naim Murseli sërish është
deklaruar i pafajshëm, ndërsa
Granit Plava nuk ka pranuar të
deklarohet për fajësinë. Këtë

herë Kushtim Kokalla, i cili në
seancën fillestare të mbajtur
më 31 janar kishte thënë se nuk
do të deklarohej pa u
konsultuar me mbrojtjen, u
deklarua i pafajshëm.
Trupi gjykues aprovoi kërkesën
e mbrojtjes së Murselit për
ekzaminim psikiatrik pas
paraqitjes së saj nga avokatët
mbrojtës.
Gjykimi do të vazhdojë në
korrik.
Seanca për nisjen e shqyrtimit
gjyqësor të këtij rasti ishte
caktuar pasi Gjykata Themelore
në Prishtinë kishte konfirmuar
më 26 mars aktakuzën për

vrasjen e Liridona Ademajt.
Gjatë seancës fillestare fajtor
ishte deklaruar i përfshiri i
katërt në aktakuzën për vrasjen
e Ademajt, Tom Dodaj. Ai ishte
përfshirë në aktakuzë, pasi ia
ka shitur armën Murselit, me të
cilën ishte kryer vrasja e
Liridona Ademajt. Dodaj u
dënua me pesë vjet burgim dhe
5 000 euro gjobë.
Në seancën fillestare, gjyqtarja
e rastit, Fatime Dermaku,
kishte thënë se, nëse gjenden
fajtorë, Murseli, Plava dhe
Kokalla mund të dënohen nga
10 vjet e deri me burgim të
përjetshëm.

Murseli deklarohet sërish i pafajshëm 
për vrasjen e Liridona Ademajt

BRUKSEL, 4 QERSHOR - Komisioni
Evropian i ka dhënë dritën
jeshile Bullgarisë për t’u
anëtarësuar në eurozonë më 1
janar 2026, duke shënuar hapin
e dytë të rëndësishëm të shtetit
brenda një viti në rrugën drejt
integrimit të plotë në Bashkimin
Evropian.
KE-ja, e cila u mblodh më 4
qershor për të marrë një vendim
lidhur me këtë çështje, tha se
Bullgaria i përmbush katër
kriteret nominale të
konvergjencës që përdoren për
të vlerësuar nëse një vend është
i gatshëm ta adoptojë euron.

“Euroja është një simbol i
prekshëm i forcës dhe unitetit
evropian”, tha presidentja e
Komisionit Evropian, Ursula

von der Leyen.
Banka Qendrore Evropiane
pritet, po ashtu, ta publikojë
mendimin e saj më 4 qershor,

dhe zyrtarët bullgarë kanë thënë
se presin një vlerësim pozitiv
edhe nga ky institucion.
Këshilli i Bashkimit Evropian do
ta marrë vendimin
përfundimtar për pranimin e
Bullgarisë në eurozonë, duke u
bazuar në opinionet e KE-së
dhe Bankës Qendrore
Evropiane, si dhe në diskutimet
me Eurogrupin dhe Këshillin
Evropian.
Edhe pse pranimi i euros ishte
një nga kushtet për
anëtarësimin në BE, dështimet
legjislative - përfshirë reformat
për luftimin e pastrimit të

parave, shqetësimet për
inflacionin dhe bllokadat
politike (Bullgaria ka mbajtur
shtatë procese zgjedhore në
katër vjetët e fundit) - e kanë
bërë këtë rrugëtim të vështirë
për Sofjen.
Një vendim në favor të
adoptimit të euros është hapi i
dytë i madh i Bullgarisë brenda
një viti në rrugën e shtetit drejt
integrimit në BE. Në janar, Sofja
u bë anëtare me të drejta të
plota e zonës Shengen dhe
kufijtë e Bullgarisë me Greqinë
dhe Rumaninë tani janë
plotësisht të hapur.

KE-ja i jep dritën jeshile Bullgarisë për euron

KIEV, 4 QERSHOR - I dërguari i
presidentit amerikan, Donald
Trump, për Ukrainën, tha se
rreziku i përshkallëzimit nga
lufta në Ukrainë po “rritet
ndjeshëm”, pasi forcat ukrainase
përdorën dronë për t’i sulmuar
bombarduesit bërthamorë rusë
në disa baza ajrore thellë brenda
Rusisë.
Ukraina tha se ka sulmuar bazat
ajrore në Siberi dhe në pjesë të
tjera në veri të Rusisë gjatë
fundjavës, duke shënjestruar
caqe deri në 4 300 kilometra larg
nga vijat e frontit. “Po ju them,
nivelet e rrezikut po rriten
ndjeshëm, pas asaj që ndodhi

gjatë fundjavës”, tha i dërguari i
Trumpit, Keith Kellogg, për Fox
News. “Njerëzit duhet ta

kuptojnë këtë në kontekstin e
sigurisë kombëtare: kur sulmon
një pjesë të sistemit të

mbijetesës kombëtare të
kundërshtarit, që është
struktura bërthamore, atëherë
nënkupton që rritet niveli i
rrezikut sepse nuk e dini se çfarë
do të bëjë pala tjetër”, shtoi ai.
Rusia dhe ShBA-ja së bashku
kanë rreth 88 për qind të të gjitha
armëve bërthamore. 
Kellogg tha se dëmi ndaj
bombarduesve rusë gjatë
fundjavës është më pak i
rëndësishëm sesa ndikimi
psikologjik ndaj Rusisë, duke
shtuar se ai është i shqetësuar
nga raportimet e pakonfirmuara
se Ukraina ka sulmuar një bazë
detare në veri të Rusisë.

Zëdhënësja e Shtëpisë së
Bardhë, Karoline Leavitt, tha të
martën se presidenti Trump nuk
ishte njoftuar paraprakisht për
sulmet me dronë të Ukrainës
ndaj bombarduesve në Rusi. 
Të hënën Rusia dhe Ukraina
zhvilluan bisedime, por nuk u bë
ndonjë përparim drejt
përfundimit të luftës, që Moska
nisi mbi tre vjet më parë ndaj
shtetit fqinj.
Sa iu përket bisedimeve, Kellog
tha se Ukraina kishte një
qëndrim “shumë të arsyeshëm”,
por Rusia kishte shkuar në
bisedime “me një qëndrim
shumë maksimalist”.

Kellogg: Rreziku po rritet ndjeshëm pas sulmeve 
të Ukrainës ndaj bombarduesve rusë

PRISHTINË, 4 QERSHOR -
Komisionarja e Bashkimit
Evropian për Zgjerim, Marta
Kos, ka deklaruar se rruga
evropiane e Kosovës varet nga
normalizimi i marrëdhënieve
me Serbinë dhe jo “përmes
veprimeve të njëanshme”.
Gjatë një debati të zhvilluar në
Komisionin për Punë të
Jashtme të Parlamentit
Evropian, Kos ka thënë se
Komisioni është i gatshëm ta
përgatisë mendimin për
aplikimin e Kosovës për
anëtarësim në BE sapo të marrë
një kërkesë të tillë nga Këshilli.
Kosova pati aplikuar për
anëtarësim në Bashkimin
Evropian më 15 dhjetor të vitit
2022, por kërkesa e saj nuk
është shqyrtuar ende dhe, si
rrjedhojë, ajo është vendi i
vetëm në Ballkan që ende nuk e
ka statusin e vendit kandidat.
Sa ka folur për Kosovën, Kos ka
bërë thirrje edhe për formimin
e shpejtë të institucioneve pas
zgjedhjeve parlamentare të 9
shkurtit. “Një qeveri
funksionale dhe një Kuvend
janë të domosdoshëm që
Kosova të përfitojë nga plani i
reformave dhe rritjes”, ka thënë
mes tjerash ajo.
Kosova ende nuk ka qeveri të re
si pasojë e moskonstituimit të
Kuvendit të Kosovës.
Më 2 qershor Kuvendi ka
dështuar të konstituohet për të
25-n herë.
Lëvizja Vetëvendosje, që ka
fituar më së shumti vota në
zgjedhjet e 9 shkurtit, dhe
partitë që në legjislaturën e

kaluar ishin në opozitë, nuk
kanë arritur pajtueshmëri për
mënyrën e votimit për kreun e
ri të parlamentit dhe për
propozimin e LV-së për këtë
pozitë, Albulena Haxhiun, duke
e konsideruar figurë përçarëse.
Deputetët duhet ta zgjedhin
kryetarin dhe pesë nënkryetarët
për ta konstituuar
përfundimisht Kuvendin e ri.
Vetëm pas konstituimit të
Kuvendit mund të formohet
qeveria e re.
Gjatë debatit me anëtarët e
Komisionit për Punë të Jashtme
të Parlamentit Evropian, i cili iu
kushtua zgjerimit të BE-së,
situatës në Ukrainë dhe
politikës evropiane të
fqinjësisë, komisionarja
evropiane, Marta Kos, foli edhe
për vendet e Ballkanit
Perëndimor. Ajo përmendi se
me Shqipërinë tashmë kanë
filluar negociatat për 24 kapituj,
ndërsa Serbisë i është bërë e
qartë se duhet t’i vazhdojë
reformat dhe ta rikthejë
besimin e publikut. Kos i dërgoi
një mesazh presidentit serb,
Aleksandar Vuçiq, duke thënë
se vizita e tij në Moskë për
festimet e 9 Majit e vështirëson
përparimin e Serbisë në
procesin evropian.
Në Bosnjë-Hercegovinë, sipas
saj, bllokada politike vazhdon,
por dera për anëtarësim në BE
mbetet e hapur. Sipas saj, Mali i
Zi po bën përparim të shpejtë
në negociata - gjashtë kapituj
janë mbyllur dhe pritet që
procesi të përfundojë brenda
vitit të ardhshëm. Sipas

komisionares, synimi i
Komisionit është të fillojnë
negociatat me Maqedoninë e
Veriut sapo të miratohen
ndryshimet kushtetuese të
nevojshme. “Bullgaria dhe
Maqedonia e Veriut duhet të
nisin bisedime intensive dhe të
gjejnë një zgjidhje për këtë
çështje dypalëshe. Unë jam e
gatshme të ndërmjetësoj, nëse
është e nevojshme”, tha Kos.
Ajo shtoi, gjithashtu, se
Komisioni Evropian po
shqyrton mënyra për t’i

thjeshtuar procedurat e
anëtarësimit, me qëllim që të
shmanget rreziku që
mosmarrëveshjet dypalëshe ta
ngadalësojnë procesin,
veçanërisht në këtë kontekst të
ndjeshëm gjeopolitik.
Sa i përket Gjeorgjisë, Kos
paralajmëroi se autoritetet atje
po e largojnë vendin nga BE-ja
dhe po rrezikojnë themelet e
demokracisë. “Duhet t’i
ndërmarrim menjëherë hapat e
ardhshëm me Ukrainën dhe
Moldavinë - gjithçka është gati,

dhe tani i takon Këshillit të BE-
së t’i nisë negociatat. Nëse
duam paqe dhe stabilitet në
Evropë, duhet të jemi të pavarur
dhe ta përfundojmë bashkimin
e Evropës - kjo është një detyrë
morale”, tha Kos mes tjerash.
Ajo shtoi se po jetojmë në një
kohë të transformimeve të
thella të rendit ndërkombëtar
dhe se vetëm në gjashtë muajt e
parë të mandatit të saj, peizazhi
global ka ndryshuar në mënyrë
dramatike. Prandaj, sipas saj, në
interes të sigurisë dhe të
ardhmes së kontinentit, është e
nevojshme “të përfundojë
bashkimi i Evropës”. “Për mua,
zgjerimi është shumë më tepër
se thjesht proces anëtarësimi.
Bëhet fjalë për bashkimin e
Evropës. Kjo nuk është vetëm
një domosdoshmëri morale,
por edhe një kusht i qartë për
një Evropë më të fortë dhe më
të sigurt. Në këtë kontekst,
zgjerimi e tejkalon kuptimin
tradicional dhe shndërrohet në
një mjet për ta bashkuar
Evropën rreth vlerave dhe
parimeve të përbashkëta”,
theksoi Kos.
Në këtë frymë, sipas saj,
Bashkimi Evropian duhet të jetë
i gatshëm të projektojë
stabilitet dhe paqe në të gjithë
kontinentin si dhe në fqinjësinë
strategjike evropiane në Azinë
Qendrore dhe në Mesdhe.
Komisionarja evropiane për
Zgjerim shprehu shpresën se
gjatë katër viteve të ardhshme,
të paktën edhe një vend do të
bëhet anëtar i Bashkimit
Evropian.

KOS: RRUGËTIMI I KOSOVËS DREJT BE-së
VARET NGA DIALOGU ME SERBINË,
JO NGA VEPRIMET E NJËANSHME

PRISHTINË, 4 QERSHOR - Të
burgosurit e parë nga
Danimarka pritet të
transferohen në burgun në
Gjilan në pjesën e parë të vitit
2027, konfirmuan nga Shërbimi
danez i Burgjeve për “Radion
Evropa e Lirë”.
Ky shërbim tha se institucioneve
të Kosovës u janë dorëzuar
kërkesa specifike për renovimin
dhe përshtatjen e burgut të
Gjilanit. “... duke përfshirë një
ndërtesë të re për punësim dhe
ambiente të reja për vizitorë. Ne
presim që puna të nisë këtë
verë, kurse gjatë gjysmës së parë
të vitit 2027, pritet që burgu të
vihet në përdorim”, tha
Shërbimi danez i Burgjeve.
Danimarka tha se kjo është një
detyrë komplekse, pasi bëhet
fjalë për një burg të Kosovës që
duhet të funksionojë sipas
rregullave daneze.
Shërbimi i Burgjeve tha se kjo
është një detyrë sfiduese, duke
nisur me renovimin e
ndërtesave dhe përshtatjen e
tyre sipas nevojave të
Danimarkës. Po ashtu,

përfaqësuesit danezë kanë
zhvilluar vizita të rregullta në
objektin e burgut në Gjilan, me
qëllim që të planifikohen punët
që do të realizohen.
Një gjë e tillë më 23 maj është
konfirmuar për REL-in edhe nga
drejtori i përgjithshëm i
Shërbimit Korrektues të
Kosovës, Ismail Dibrani, i cili ka
deklaruar se “të burgosurit nga
shteti danez pritet të vendosen
në burgun e qytetit të Gjilanit në
prillin e 2027-s”.
Megjithatë, ai ka thënë se
procesi i renovimeve ende nuk
ka nisur.
Transferimi i të burgosurve
është pjesë e një marrëveshjeje
dhjetëvjeçare në mes të Kosovës
dhe Danimarkës, e cila
parasheh shfrytëzimin e
Institucionit Korrektues në
Gjilan për dërgimin e 300 të
burgosurve nga shteti danez.
Kuvendi i Kosovës e ratifikoi
marrëveshjen më 23 maj 2024,
dy vjet pasi ajo ishte
nënshkruar. Sipas marrëveshjes,
personat që do të transferohen
nuk do të jenë shtetas të

Danimarkës. 
Më herët, Ministria e Drejtësisë
e Danimarkës kishte deklaruar
për REL-in se të burgosurit të
cilët do t’i dërgojë në burgun e
Gjilanit janë persona të dënuar
me dëbim nga Danimarka.
Megjithatë, shteti danez është
zotuar se nuk do të sjellë të
burgosur me rrezikshmëri të
lartë. Ata nuk do të jenë të
dënuar për krime lufte,

terrorizëm, apo persona me
çrregullime të rënda mendore.
Në këmbim të këtij transferimi,
Kosova do të përfitojë mbi 200
milionë euro.
Një pjesë do të investohet në
Shërbimin Korrektues, ndërsa
pjesa tjetër në energji të
ripërtërishme. Sipas
marrëveshjes, Danimarka ka
premtuar një tarifë fillestare prej
pesë milionë eurosh për ta

mbuluar periudhën e
tranzicionit, që nga hyrja në fuqi
e marrëveshjes deri në
funksionalizimin e plotë të
burgut.
Shërbimi danez i Burgjeve
konfirmoi për REL-in se tashmë
ka paguar shumën fillestare. Pas
kësaj, pagesat do të bëhen çdo
tre muaj, në varësi të numrit të të
burgosurve të pranishëm në
institucion.

DANIMARKA KONFIRMON DËRGIMIN 
E TË BURGOSURVE NË KOSOVË MË 2027

Mal QORRAJ

PRISHTINË, 4 QERSHOR - Për herë të
26 me radhë deputetët e
Kuvendit të Kosovës kanë
dështuar ta konstituojnë
Kuvendin e Kosovës. 
Kryesuesi i seancës, Avni
Dehari, hodhi në votim
Komisionin për Mbikëqyrjen e
një Votimi të Fshehtë që do ta
zgjidhte kryeparlamentarin, i
cili dështoi të formohet për herë
të 18. Nga 111 deputetë sa ishin
të pranishëm, 53 ishin për, një
kundër dhe abstenim s’kishte.
Seanca konstituive pritet të
vazhdojë të enjten, më 5
qershor. Kjo është hera e parë që
nga nisja e seancës konstituive
më 15 prill, që vazhdimi i
seancës bëhet pas 24 orësh, pasi
deri më tani vazhdimet janë
bërë çdo 48 orë. Ky vendim u
mor nga kryesuesi Avni Dehari
në konsultim me përfaqësuesit
e partive, me qëllim që seanca të
mos vazhdonte të premten, kur
është festa e Bajramit.
Që nga 1 maji, për të
tetëmbëdhjetën herë, deputetët
kanë refuzuar të formojnë një
komision që do të mbikëqyrte
një votim të fshehtë për kreun e
ri të Kuvendit.
Votimi i fshehtë është
propozuar nga kryesuesi i
seancës konstituive, Avni
Dehari, pasi e propozuara e
Lëvizjes Vetëvendosje (LV) për
kryeparlamentare, Albulena

Haxhiu, disa herë nuk ka arritur
të sigurojë 61 vota për t’u
zgjedhur në krye të organit
ligjvënës.
Çështja e votimit të fshehtë
është dërguar për interpretim
në Gjykatën Kushtetuese nga
partitë që në legjislaturën e
kaluar ishin në opozitë. Ato
vlerësojnë se mënyra se si LV-ja
po tenton që kryetari i ri i
Kuvendit të zgjidhet përmes
votës së fshehtë është
jokushtetuese, duke kërkuar
nga Gjykata të marrë “një masë
të përkohshme për ndalimin e
mbajtjes së seancave, derisa me
prioritet ta trajtojë këtë lëndë
dhe të marrë një vendim”.
Partia Demokratike e Kosovës
(PDK), Lidhja Demokratike e
Kosovës (LDK), Aleanca për
Ardhmërinë e Kosovës (AAK)
dhe Lista Serbe sërish refuzuan,
në vazhdimin e seancës
konstituive më 4 qershor, të
propozonin një përfaqësues që
do ta siguronte mbarëvajtjen e
votimit të fshehtë.
Saranda Bogujevci nga LV-ja tha
se partia e saj është në pritje të
vendimit të Kushtetueses,
ndërkaq shtoi se kanë
informacione se disa deputetë
janë të gatshëm të votojnë për
kryeparlamentarin pas
vendimit të gjykatës.
Faton Peci, pjesë e koalicionit
me LV-në, tha se në ditët e
fundit ka pasur takim mes LV-së
dhe Nismës Socialdemokrate të
Fatmir Limajt, duke thënë se

Limaj shihet si partner i
mundshëm për qeverisje.
Limaj, partia e të cilit ka tri ulëse
në Kuvend, deklaroi se vendi
duhet të ketë një shumicë
parlamentare, duke shprehur
bindjen se Kosova së shpejti do
t’i ketë institucionet e reja. “Tash
e sa kohë janë zhvillimet e
njëjta. S’ka dilemë që qytetarët e
Kosovës presin formimin e
institucioneve. Unë besoj që
dalëngadalë po afrohet koha
dhe besoj shumë shpejt Kosova
do t’i ketë institucionet e veta.
Shpresoj. Secili subjekt politik e
ka një agjendë të vetën për t’i
shteruar alternativat e
ndryshme. Ajo që është e qartë
është se duhet të ketë një
marrëveshjeve politike që
Kosovës do t’ia jepte
institucionet edhe në parlament
edhe në qeveri”, ka thënë Limaj.
Deputeti i Lëvizjes Vetëvendosje,
Dimal Bashka, ka thënë se
Kosova nuk ka krizë, ani pse për
herë të 26 ka dështuar
konstituimi i Kuvendit. Ai e ka
akuzuar ish-opozitën për
bllokimin e Kuvendit. “Këta e
kanë bllokuar Kuvendin. Kosova
nuk ka krizë. Këta s’po e votojnë
Albulenën, që e ka kundërshtuar
demarkacionin. Ju e dini që
LDK-ja ka thënë që ne nuk e
bllokojmë Kuvendin…”, ka
thënë Basha.
Deputetja e PDK-së, Vlora
Çitaku, ka thënë se shpërfillja
me të cilën deputetët e Lëvizjes
Vetëvendosje e trajtojnë

Kuvendin, detyrat kushtetuese
dhe përgjegjësitë ndaj
qytetarëve është e frikshme. “Kjo
papërgjegjësi po shfaqet çdo
ditë, jo vetëm përmes mungesës
së vullnetit për marrëveshje
politike që do ta nxirrte vendin
nga ngërçi institucional, por
edhe përmes vonesave të
vazhdueshme në fillimin e
seancave parlamentare. Nuk
mbahet mend kur një seancë e
Kuvendit ka filluar në kohën e
caktuar! Imagjinoni sikur
policët, mjekët, mësuesit,
zjarrfikësit apo ushtarët të
vonoheshin 40 minuta në
vendin e tyre të punës. Do të
konsiderohej skandaloze, dhe
me të drejtë. Për deputetët e LV-
së, kjo është bërë normë.
Sinqerisht, për turp”, ka thënë
Çitaku.
Deputetja e Lidhjes
Demokratike të Kosovës (LDK),
Jehona Lushaku-Sadriu,
deklaroi se kryeministri në
detyrë, Albin Kurti, nuk dëshiron
ta dorëzojë fuqinë ekzekutive.
Ajo tha se i njëjti nuk dëshiron t’i
nënshtrohet as Kushtetutës e as
ligjeve në fuqi. “Partia më e
madhe nuk po ka dëshirë që ta
dorëzojë as fuqinë ekzekutive,
ndërkohë që është duke
ushtruar njëkohësisht të dy
funksionet. Kjo është një
pengmarrje ndaj institucioneve
të Kosovës, me një kosto tepër të
lartë për qytetarët e Kosovës
edhe për vet Kosovën”, ka thënë
ajo.
Sa iu përket deklarimeve të
Kurtit që i ka votat për votimin e
qeverisë, ajo tha se ai nuk po
dëshiron t’i dorëzojë
kompetencat. “Ky është
problemi të cilin e ka Kurti, ai
nuk dëshiron që ta jap
ekzekutivin, t’i dorëzojë
kompetencat e veta. Dhe ky
është problem shumë i madh.
Kur udhëhiqesh nga një njeri që
nuk dëshiron që t’i nënshtrohet

as Kushtetutës dhe as ligjeve në
fuqi. Ky është problem në vete
dhe më vjen tepër keq që ne
kemi ardhur në këtë pozitë duke
pasur një njeri udhëheqës të
partisë më të madhe dhe që nuk
e kupton funksionimin bazik të
demokracisë”, ka thënë
Lushaku-Sadriu.
Deputeti i Aleancës për
Ardhmërinë e Kosovës, Daut
Haradinaj, ka thënë se
kryeministri në detyrë, Albin
Kurti, “po qëndron
kundërligjshëm në këtë pozitë”.
“Kemi bërë diçka shumë më
shumë se sa vetë edhe z. Kurti në
të kaluarën që ka ofruar për
kryetaren e Kuvendit. Pra, është
më e rëndësishme për z. Kurtin,
Albulena në këtë rast, se sa
konstituimi i Kuvendit. Mendoj
që kemi qeveri kundërligjshëm.
Një njeri që i mban dy pozita,
edhe vjen deputet edhe ushtron
rolin e kryeministrit është e
kundërligjshme, gabim është
çfarë po ndodhë, por çfarë të
bëjmë”, ka deklaruar Haradinaj.
PDK-ja dhe AAK-ja po e
konsiderojnë Haxhiun figurë
jounifikuese, duke kërkuar nga
LV-ja ta ndryshojë kandidatin
për kryeparlamentar. LDK-ja,
ndërkaq, ka thënë se nuk do të
votojë asnjë kandidat të LV-së
për këtë pozitë.
LV-ja, partia fituese e zgjedhjeve
të shkurtit, ka të drejtën
ekskluzive të propozimit të
kandidatit për kryeparlamentar.
Kjo parti ka thënë se nuk do ta
ndryshojë kandidatin, duke
theksuar se Haxhiu e meriton të
zgjidhet në këtë pozitë.
Për ta konstituuar Kuvendin,
deputetët duhet ta zgjedhin
kryetarin e ri dhe pesë
nënkryetarët për të cilët
nevojiten 61 vota. Vetëm pas
zgjedhjes së tyre organi ligjvënës
konsiderohet i konstituuar e
pastaj hapet rruga për formimin
e Qeverisë së re të Kosovës.

AS PAS 26 TENTIMEVE, KUVENDI 
I KOSOVËS NUK KONSTITUOHET

Për herë të 26 me radhë, deputetët e Kuvendit të Kosovës kanë
dështuar ta konstituojnë përbërjen e re parlamentare të dalë nga
zgjedhjet e shkurtit. Seanca konstituive pritet të vazhdojë të enjten,
më 5 qershor. Kjo është hera e parë që nga nisja e seancës konstituive
më 15 prill, vazhdimi i seancës bëhet pas 24 orësh, pasi deri më tani
vazhdimet janë bërë çdo 48 orë. Ky vendim u mor nga kryesuesi Avni
Dehari në konsultim me përfaqësuesit e partive, me qëllim që seanca
të mos vazhdonte të premten, kur është festa e Bajramit

Faton DËRMAKU

Prishtinë, 4 qershor -
Presidentja e Kosovës, Vjosa
Osmani dhe përfaqësuesit e
partive politike kanë mbajtur
të mërkurën një takim
konsultativ për caktimin e
datës së zgjedhjeve lokale. 
Në takim ishin kryetari i PDK-
së, Memi Krasniqi, ai i LDK-së,
Lumir Abdixhiku, kryetari i
AAK-së, Ramush Haradinaj,

Fatmir Limaj nga Nisma,
Mimoza Kusari-Lila nga
Alternativa, Faton Peci nga
Partia Guxo dhe përfaqësuesit
e komuniteteve.
Lëvizja Vetëvendosje në këtë
takim u përfaqësua nga
nënkryetarja Albulena
Haxhiu. Takimi u bojkotua nga
Lista Serbe. “Presidentja e
Republikës së Kosovës, Vjosa
Osmani, ka zhvilluar sot
takimin konsultativ me
subjektet politike për caktimin

e datës së zgjedhjeve lokale.
Gjatë takimit, presidentja
Osmani ka dëgjuar qëndrimet
dhe propozimet e subjekteve
politike, prandaj në ditët në
vijim, konform përgjegjësive
kushtetuese dhe ligjeve në
fuqi, do ta caktojë datën e
mbajtjes së zgjedhjeve lokale”,
ka njoftuar Presidenca.
Kreu i AAK-së, Ramush
Haradinaj, ka njoftuar se ka
propozuar që 12 tetori të jetë
datë për mbajtjen e këtyre
zgjedhjeve. “Sot, në takimin
konsultativ të thirrur nga
presidentja e Republikës, znj.
Vjosa Osmani-Sadriu, për
caktimin e datës së zgjedhjeve
komunale, propozova që këto
zgjedhje të mbahen më 12
tetor 2025. Kjo datë është
plotësisht në përputhje me
afatet ligjore. Shpresoj që
presidentja ta shfrytëzojë të
drejtën e saj kushtetuese dhe
të përfillë këtë propozim”, ka
thënë Haradinaj.
Kryetari i PDK-së, Memli
Krasniqi, pas takimit me
presidenten Osmani dhe

përfaqësuesit e partive
politike për konsultime për
caktimin e datës së zgjedhjeve
lokale, tha se për partinë e tij
të gjitha datat janë të
pranueshme. “Për ne të gjitha
datat janë të pranueshme, por
preferenca jonë do të ishte sa
më herët ose dy datat që i kanë
propozuar si referencë pa i
përjashtuar tjerat janë datat
19 tetor apo 12 tetor. Besoj që
presidentja i ka marrë
parasysh. Nuk ka shumë
dallime te pjesa e datave. Pres
që në ditët në vijim të
dekretohet edhe kjo datë që
do të na mundësonte më pas
edhe shpalljen e
kandidaturave”, ka thënë ai.
Përfaqësuesja e Lëvizjes
Vetëvendosje, Albulena
Haxhiu, pas takimit me
presidenten Vjosa Osmanin
për datën e zgjedhjeve lokale,

ka thënë se është
jashtëzakonisht e
rëndësishme që zgjedhjet
lokale të mbahen sa më parë.
“Sa më shpejt që mbahen
zgjedhjet lokale aq është më
mirë. Nëse nesër shpallen
zgjedhjet mund të mbahen më
5 tetor, ose më 12 tetor, ose 19
tetor. Këto tri data u
përmendën më së shumti”, ka
thënë Haxhiu për medie.
Partitë politike në Kosovë kanë
filluar përgatitjet për zgjedhjet
e ardhshme lokale të cilat janë
planifikuar të mbahen në
vjeshtë. Beteja për komuna
pritet të jetë e ashpër, duke
qenë se ajo përfaqëson një
shans për ta konsoliduar
bazën elektorale dhe
vlerësohet si matëse e fuqisë
politike të partive pas
zgjedhjeve të fundit
parlamentare.

PARTITË POLITIKE PROPOZOJNË 12 TETORIN 
PËR ZGJEDHJET LOKALE

PRISHTINË, 4 QERSHOR - Partia
Demokratike e Kosovës, pas
operacionit të së mërkurës
antidrogë të policisë “Qielli i
thyer”, ku u raportua për
arrestimin e një personi të afërt
me Lëvizjen Vetëvendosje,
vlerëson se vendi po përballet
me krizë të shumëfishtë të
sigurisë kombëtare, publike dhe
njerëzore.
Anëtarja e kryesisë së PDK-së,
Besa Kabashi - Ramaj, në një
konferencë për medie, ka thënë
se ky rast dëshmon se krimi i
organizuar ka prekur qeverinë.
“Në operacionin ‘Qielli i thyer’ u
arrestua një person i njohur si
organizatori kryesor i një rrjeti të
trafikut të drogës, njëkohësisht i
njohur për lidhjet e tij të afërta
me Lëvizjen Vetëvendosje, madje
duke pasur qasje edhe në ish-
kryeministrin Kurti e ministrin e
Punëve të Brendshme. Kjo nuk
është thjesht një çështje penale.
Është një alarm për të gjithë
sistemin tonë politik dhe
institucional. Është dëshmi e
asaj që ndodh kur njerëzit e
gabuar hyjnë në vendimmarrje,

dhe kur strukturat e shtetit
përdoren për interesa të errëta”,
shtoi ajo.
Sipas Kabashi-Ramajt, edhe
dështimi i seancave për
konstituimin e Kuvendit dhe
mosfunksionalizimi i
institucioneve është bllokadë e
qëllimshme, që po e lë vendin  të
pambrojtur në një kohë kur
sfidat nuk presin, as ato brenda
vendit, as në rajon.
Në këtë kontekst, dështimet e
ish-qeverisë Kurti në të gjitha

aspektet e sigurisë janë të
pamohueshme dhe të
rrezikshme. “Shteti ynë nuk ka
ende mekanizma për
parandalimin e hershëm të
kërcënimeve moderne, siç janë
kërcënimet kibernetike,
dezinformimi, apo sulmet
hibride, ndërkohë që këto janë
bërë pjesë e realitetit të
përditshëm të vendeve
demokratike. Së dyti, krimet me
armë dhe rastet e dhunës
mbeten shqetësuese. Incidentet

me armë dhe plaçkitjet mbeten
një kërcënim real, veçanërisht në
zonat urbane. Sistemet e
emergjencës civile janë të
vjetruara dhe pa personel të
trajnuar e të trajtuar me dinjitet.
Në vend të forcimit të
institucioneve të rendit dhe
mbrojtjes civile, qeveria e kaluar
është marrë me përndjekjen e
kritikëve dhe instrumentalizimin
politik të institucioneve të
sigurisë. Por më e rënda, është
goditja ndaj sigurisë njerëzore.
Siguria ekonomike është
kërcënuar nga veprime të
papërgjegjshme si mënyra
kaotike e liberalizimit të tregut të
energjisë, që rrezikon mbi 140
mijë vende pune dhe rrënon
sektorin privat - shtyllën e vetme
të mbetur të stabilitetit
ekonomik”, theksoi ajo.
Ndërkaq deputeti i PDK-së,
Rashit Qalaj, ka thënë se
moskonstituimi i institucioneve
nuk është i rastësishëm jo vetëm
për shkak të mungesës së
numrave për zgjedhjen e
kryeparlamentarit dhe
kryeministrit, por edhe sepse do

të diskutohej për licencimin e
kompanive të familjarëve për
shitblerje të energjisë,
keqpërdorimet për tenderin e
mbetjeve shtazore dhe skandale
të tjera të këtij pushteti. “Tash
arrestohet eksponenti i Lëvizjes
Vetëvendosje i pikës ‘Qyteti i
Vjetër’ i Degës së Prishtinës.
Njeri që qëndron afër ministrit të
Brendshëm, z. Sveçla, pastaj, po
ashtu, qëndron afër ndaj
figurave të ndryshme të partisë
në pushtet. Dhe kjo nuk është
rastësi. Pra, Shemsi Bahtiri është
hetuar edhe në vitin 2019 për
gjëra të njëjta”, theksoi Qalaj.
PDK-ja u bënë thirrje të gjitha
institucioneve të drejtësisë që të
veprojnë me vendosmëri dhe pa
kompromis lidhur me këtë rast
dhe skandale të tjera të kësaj
qeverie. “Vendi ynë po përballet
me një nivel të lartë të krimit dhe
korrupsionit, duke ndikuar
negativisht në funksionimin e
institucioneve dhe besimin e
qytetarëve. Këto probleme kanë
çuar në degradim të
vazhdueshëm në çdo sektor të
shoqërisë”, shtoi Qalaj.

PDK-ja: MOSKONSTITUIMI I KUVENDIT PO BËHET PËR
T’I MBULUAR SKANDALET E QEVERISË KURTI, VENDI
PO PËRBALLET ME KRIZË TË SHUMËFISHTË SIGURIE

PRESIDENTJA VJOSA OSMANI PËRFUNDON KONSULTIMET ME PARTITË POLITIKE, 
DATA E ZGJEDHJEVE LOKALE DO TË CAKTOHET NË DITËT NË VIJIM

Presidentja e Kosovës, Vjosa Osmani, ka zhvilluar të mërkurën takim
konsultativ me subjektet politike për caktimin e datës së zgjedhjeve
lokale. Në takim presidentja Osmani ka dëgjuar qëndrimet dhe
propozimet e subjekteve politike dhe ka bërë me dije se në ditët në vijim,
konform përgjegjësive kushtetuese dhe ligjeve në fuqi, do ta caktojë
datën e mbajtjes së zgjedhjeve lokale. PDK-ja dhe AAK-ja kanë sugjeruar
që zgjedhjet lokale të zhvillohen më 12 tetor ose, nëse kjo datë nuk është
e përshtatshme, më 19 tetor të këtij viti

BERN, 4 QERSHOR - Veprimtari
dhe drejtori i zyrës ligjore First-
consulting.ch në Bern dhe
Delemont të Zvicrës, Sali
Bislimi, po vazhdon përkrahjen
për lirimin e ish-presidentit
Hashim Thaçi, i cili ndodhet në
paraburgim në Dhomat e
Specializuara në Hagë. 
Bislimi të martën në Bern, para
parlamentit të Zvicrës, ka
vendosur foton e ish-
presidentin Thaçi, ku edhe ka
përcjellë një mesazh. Ai ka
thënë se Gjykata Speciale është
duke bërë dramë me
çlirimtarët. “Stop dramës që
luhet në Hagë para Dhomave të
Specializuara të Kosovës! Sot
me krenari manifestova para
Parlamentit Zviceran për të
sensibilizuar gjithë qytetarët e
vendit për një proces të

manipuluar të drejtësisë në
Hagë. Kosovës i duhet
liberatori, ai nuk e ka vendin
aty, i duhet t’i kthehet vendit
me krenari dhe dinjitet me
vlerat e lirisë dhe liberal
demokracisë. Kisha të drejtën
të manifestoi i vetëm aty nga
organet e sigurisë së qytetit, por
ishin të shumtë ata që mu
afruan për të më përkrahur.
Dëgjoja zëra që zoti lartë,
Hashimi poshtë. Për Kosovën
dhe shqiptarinë jemi me
Hashimin. Edhe grupe turistike
nga India mu afronin për të
biseduar për vëllain e nënës së
shejt Terezën. Qindra foto nga
shumë kalimtarë të rastit, por
ishte një erë që më detyrojë të
jem statik për të mbajtur në
mënyrë të dinjitetshme
posterin e presidentin Thaçi.

Kosovën duhet ta udhëheqin
ata burra dhe gra që kanë
sakrificën për atë vend, dhe jo
njerëz të klubeve të natës. Për

lirinë dhe Hashimin historia na
obligon. Mbështetje parezervë
deri në lirinë e tij”, ka shkruar
Bislimi.
Me rastin e ditëlindjes së ish-
presidentit Thaçi, më 24 prill,
veprimtari Sali Bislimi kishte
bërë edhe një akt simbolik e
domethënës: në zyrat e veta në
qytetin Delémont të Zvicrës
kishte vendosur posterin e
Thaçit me mbishkrimin: “I
angazhuar për liri: Hashim

Thaçi një lider për ta liruar”.
Sali Bislimi më 28 shtator të
vitit 2023 ka arritur të mbledhë
30 nënshkrime të deputetëve

zviceranë nga të gjitha partitë
politike, ku përmes një rezolute
ai ngre dyshime për Gjykatën
Speciale. Kjo rezolutë i është
dorëzuar qeverisë zvicerane,

nga e cila kërkohet kujdes për
një gjykim të drejtë dhe të
paanshëm për ish-presidentin
Hashim Thaçi dhe të tjerët që
po mbahen në paraburgim në
Hagë për gati tri vjet. 
Sali Bislimi është veprimtar i
cili jeton dhe vepron në Zvicër.
Ka lindur në Topillë të Shtimes,
por kontributi i tij për shtetin e
Kosovës është i madh. Ai në
mënyra të ndryshme nga Zvicra
e ka ndihmuar Kosovën. Ai nga
Misioni Diplomatik Paqe dhe
Prosperitet është nderuar me
dekoratën “Ambasador i Paqes”.
Gjithashtu, Sali Bislimi nga
presidenti i atëhershëm i
Kosovës, Hashim Thaçi, është
nderuar me “Urdhrin e
Pavarësisë”. Urdhri i Pavarësisë
u jepet personave që kanë
dhënë kontribut të lartë për
pavarësinë e Kosovës.

VEPRIMTARI SALI BISLIMI SENSIBILIZON 
QYTETARËT E ZVICRËS ME POSTERIN E THAÇIT

PARA PARLAMENTIT ZVICERAN

PRISHTINË, 4 QERSHOR -
Ambasadori i Mbretërisë së
Bashkuar në Kosovës, Jonathan
Hargreaves, ka vlerësuar se
Forca e Sigurisë së Kosovës
është në rrugën e duhur për t’u
zhvilluar si një forcë sigurie e
përputhshme me standardet e
NATO-s.
Një konstatim të tillë,
Hargreaves e ka dhënë pas një
vizite në ushtrimet “Defender
Europe 25” që po mbahen edhe
në Kosovë. “Vizitova stërvitjen

Defender Europe 25, stërvitja
vjetore më e madhe e Ushtrisë
së ShBA-së. Ajo demonstroi
aftësinë e FSK-së për të
bashkëpunuar me forcat nga
ShBA-ja, Shqipëria, Kroacia,
Maqedonia e Veriut dhe
Bullgaria në dislokimin
strategjik të forcave, duke
treguar ndërveprueshmërinë
midis Aleatëve dhe partnerëve
të NATO-s”, ka shkruar
Hargreaves në platformën
sociale “X”.

Në “Defender Europe 2025”,
ushtrimi më i madh që Ushtria e
Shteteve të Bashkuara të
Amerikës realizon në
kontinentin e Evropës - Kosova
po mirëpret 12 mijë ushtarakë
nga 19 shtete.
Kosova është vend nikoqir në
mesin e 18 vendeve nikoqire
dhe Forca e Sigurisë së Kosovës
po merr pjesë me përafërsisht 1
000 trupa në ushtrimet që do të
zhvillohen në Kosovë, Shqipëri,
Kroaci dhe Maqedoni të Veriut.

Hargreaves: FSK-ja po zhvillohet si një ushtri e përputhshme me NATO-n

LIDHJA E STUDIMEVE ME TREGUN E PUNËS, 
MBLIDHEN TRUPAT KËSHILLËDHËNËSE TË FAKULTETIT

TË FILOLOGJISË DHE ATIJ TË ARKITEKTURËS

Qendresa RAMA

PRISHTINË, 4 QERSHOR -
Prorektorja për zhvillim
institucional, cilësi dhe çështje
studentore, Majlinda Gjelaj, në
takimet e ndara të trupave
këshillëdhënëse të Fakultetit të
Arkitekturës dhe të Fakultetit të
Filologjisë, tha se lidhja e
studimeve me industrinë i
ndihmon UP-së t’i kuptojë
nevojat e tregut të punës dhe t’i
përgatisë studentët për atë treg.
Në takimin e Trupës
Këshillëdhënëse të Fakultetit të
Filologjisë, prorektorja Gjelaj
rekomandoi që kjo trupë t’i
identifikojë ish-studentët e

Universitetit të Prishtinës dhe
të bashkëpunojë me ta, pasi ata
që kanë studiuar në UP janë më
të gatshëm për ta ndihmuar
universitetin e tyre në proceset
e lidhjes me tregun e punës. 
Prorektorja Gjelaj foli edhe në
hapje të takimit të Trupës
Këshillëdhënëse të Fakultetit të
Arkitekturës. Ajo e cilësoi këtë
trupë një urë lidhëse mes
universitetit dhe industrisë,
ndërsa u ndal edhe tek
angazhimi i përbashkët i
bizneseve të Kosovës dhe
Fakultetit të Arkitekturës për
promovimin e punës praktike
për studentët dhe mundësitë e
punësimit të qëndrueshëm të
tyre pas diplomimit. Tha se

rekomandimet që vijnë nga
ofruesit e vendeve të punës, e
ndihmojnë Universitetin e
Prishtinës për përmirësimin e
kurrikulave mësimore dhe për
ngritjen e cilësisë së arsimit.
“Partneriteti i qëndrueshëm
me tregun e punës është
thelbësor për të përgatitur
studentët tanë me
kompetencat e nevojshme për
një treg gjithnjë në zhvillim”, ka
deklaruar prorektorja për
cilësi, Majlinda Gjelaj.
Edhe pjesëmarrësit,
përfaqësues të bizneseve,
institucioneve publike dhe
organizatave profesionale nga
përvoja e tyre dhanë ide se si të
fuqizohet bashkëpunimi me

Fakultetin e Arkitekturës në
mënyrë që studentët në
vazhdimësi e vit pas viti të
përgatiten gjithnjë e më mirë
për tregun e punës.
Lidhja e Universitetit të
Prishtinës me industrinë e
vendit është një nga kriteret
matëse të rangimit në Times
Higher Education (THE),
platformës më të njohur
botërore të klasifikimit të
universiteteve.
Në renditjen e UP-së për vitin
2025 në THE, të publikuar këto
ditë, kriteri i industrisë u rrit
për 9.24 për qind në krahasim
me vitin e kaluar, ndërsa rritjen
më të madhe prej 66 për qind
Universiteti i Prishtinës e pati

te kriteri i cilësisë së kërkimit
shkencor. Rritje pati edhe në
dy tregues tjerë të kësaj
renditjeje.
Ngritja e konsiderueshme e
cilësisë së Universitetit të
Prishtinës në rangimin e Times
Higher Education (THE) dhe
takimet e trupave këshillë-
dhënëse të dy fakulteteve,
ndodhën në kohën kur
maturantët e të gjitha viseve të
banuara me shqiptarë po
kalojnë ditët e fundit të
mësimit në shkollat e mesme,
ndërsa Universiteti i Prishtinës
po konfirmohet edhe
ndërkombëtarisht si zgjidhja
më e mirë e tyre për fillim dhe
vazhdim të jetës akademike.

PRISHTINË, 4 QERSHOR - Kryetari i
AAK-së, Ramush Haradinaj, ka
takuar të mërkurën
ambasadorin e Shqipërisë në
Kosovë, Petrit Malaj, me të cilin
kanë diskutuar për zhvillimet
që po kalon Kosova, Shqipëria
dhe rajoni dhe për proceset që
na presin, veçanërisht për

sfidat e Kosovës në çështjet që
kanë të bëjnë me sigurinë dhe
perspektivën euroatlantike.
“Ambasadorin Malaj e
falënderova për kontributin e
jashtëzakonshëm të tij dhe të
Shqipërisë për Kosovën dhe
kërkova mbështetjen e
mëtutjeshme në proceset që i

kemi përpara. Kosova dhe
Shqipëria janë më të forta kur
veprojnë së bashku, në
mbrojtje të interesit kombëtar,
në rrugën tonë drejt
integrimeve dhe në garantimin
e paqes e stabilitetit në rajon”,
ka shkruar Haradinaj në
“Facebook”.

Haradinaj kërkon mbështetje nga ambasadori Malaj për avancimin e proceseve të Kosovës

GJILAN, 4 QERSHOR - Policia e
Kosovës, respektivisht Njësia e
Task Forcës, në bashkëpunim
me Njësinë e Hetimeve
Rajonale të Drejtorisë
Rajonale të Kufirit - Lindje
(DRK Lindje), në kuadër të
masave të ndërmarra për
parandalimin dhe luftimin e
paligjshmërisë dhe
kontrabandës, ka shtuar
kontrollet taktike dhe
operacionale në zonën
kufitare në mes të Republikës

së Kosovës dhe Serbisë, me
ç’rast, më 3 qershor, pas
pranimit të informatave për
mallra të kontrabanduara,
është kontaktuar prokurori i
Prokurorisë Themelore në
Gjilan, me urdhër të të cilit
është realizuar një kontroll në
një shtëpi dhe objektet
përcjellëse në komunën e
Gjilanit. Gjatë këtij kontrolli
janë gjetur mallra të dyshuara
të kontrabanduara,
konkretisht sasi e madhe e

duhanit të përpunuar dhe të
gatshëm për treg të markave të
ndryshme me një peshë të
përgjithshme mbi 600 kg. Këto
mallra dyshohet se janë futur
në territorin e Republikës së
Kosovës përmes rrugëve
ilegale dhe se vlera e
përgjithshme e mallit në treg
kap shifrën rreth 12 000.00
euro, ndërsa shmangia e
detyrimeve doganore
llogaritet të jetë rreth 30 000.00
euro.

Policia sekuestron mbi 600 kg duhan të përpunuar, vlera e tij 12 mijë euro

PRISHTINË, 4 QERSHOR -
Liberalizimi i tregut të energjisë
elektrike është përcjellë me
kundërshtime edhe në Shqipëri
dhe në Maqedoni të Veriut, por
sot konsiderohet një mundësi
për t’i kontrolluar më mirë
shpenzimet.
Kosova e nisi këtë proces me
bizneset e mëdha më 1 qershor,
por vazhdon të ketë reagime dhe
shqetësime si për çmimet, po
ashtu edhe për përgatitjen e
vendit.
Përfaqësuesit e subjekteve
ekonomike kërkojnë të shtyhet
së paku për një vit, duke
argumentuar se çmimet e
ofruara nga kompanitë e
licencuara për furnizim me
rrymë janë shumë më të larta se
të rregulluarat nga Zyra e
Rregullatorit për Energji.

Çfarë nënkupton 
liberalizimi i tregut të
energjisë elektrike?

Me vendim të Zyrës së
Rregullatorit për Energji (ZRRE),
nga 1 qershori, 2025, të gjitha
kompanitë në Kosovë që kanë
më shumë se 50 punëtorë ose
qarkullim mbi 10 milionë euro
në vit, janë detyruar të kalojnë në
tregun e hapur të energjisë. 
Kjo do të thotë se këto biznese
nuk furnizohen më me energji
me çmime të rregulluara nga
shteti, por duhet të zgjedhin vetë
një furnizues të licencuar dhe të
negociojnë çmimin.
Çmimet në tregun e hapur varen
nga kërkesa dhe oferta, prandaj
mund të jenë më të larta dhe të
ndryshueshme.

Shqipëri: Liberalizimi, me
faza dhe sfida

Procesi i liberalizimit të tregut të
energjisë në Shqipëri ka nisur që
prej vitit 2011, por zbatimi
praktik ka filluar gradualisht nga
viti 2018, sipas niveleve të
tensionit të rrjetit elektrik.
Fillimisht, në tregun e hapur
kanë kaluar bizneset e lidhura në
tension prej 35 kilovatesh (kW),
më pas ato në 20 kW dhe së
fundmi në 10 kW.

Ato janë zakonisht biznese të
mëdha, si: uzina, miniera, spitale
private, qendra tregtare dhe
institucione financiare me më
shumë shpenzime të energjisë,
thotë Nikolin Jaka, kryetar i
Dhomës së Tregtisë dhe
Industrisë në Tiranë.
Duke folur për Radion Evropa e
Lirë, ai pranon se kalimi në treg
të lirë përcillet me sfida, pasi
çmimet janë më të larta dhe të
paqëndrueshme.
Aktualisht, ato sillen në rreth 19
centë për kilovat në orë. “Këto
janë çmime më të larta sesa të
rregulluarat”, thekson Jaka.
Bizneset në Shqipëri mund t’i
zgjedhin furnizuesit vendorë ose
bursat ndërkombëtare -
varësisht nevojave dhe
marrëveshjeve.
Jaka thotë se, në shumicën e
rasteve, ato furnizohen nga
prodhuesit vendas, meqë
Shqipëria ka sasi të mjaftueshme
të rrymës, të prodhuar nga
burimet vendore, por në rastet
kur kërkesa e tejkalon ofertën e
brendshme, ato importojnë nga
bursat ndërkombëtare.
Në Entin Rregullator të Energjisë
në Shqipëri janë të licencuara 26
kompani që ofrojnë shërbimin e
furnizimit me energji.
Eksperti i energjisë në këtë vend,
Lorenc Gordani, thotë se
liberalizimi i tillë i tregut,
ndonëse në fillim i vështirë, në
afat të gjatë bëhet i leverdishëm,

sepse i jep biznesit mundësi ta
zgjedhë vetë furnizuesin dhe të
negociojë kushte më të
favorshme. “Një gjë e tillë u jep
bizneseve më shumë kontroll
mbi kostot e tyre operative dhe i
nxit furnizuesit të jenë më
inovativë dhe efikasë”, thotë
Gordani për Radion Evropa e
Lirë.
Sfida kryesore për bizneset në
Shqipëri, ai kujton se kanë qenë
mungesa e informacionit për të
vepruar në treg të hapur dhe
numri i kufizuar i furnizuesve me
energji. Ai pranon se në disa
raste - sidomos gjatë krizës
energjetike në Evropë, të
shkaktuar nga pushtimi rus i
Ukrainës - bizneset që kanë dalë
në tregun e lirë, kanë paguar
çmime shumë më të larta sesa
ato të rregulluarat.
Por, me kalimin e kohës dhe
rritjen e konkurrencës, thotë
Gordani, çmimet stabilizohen
dhe pasqyrojnë në mënyrë më të
drejtë raportin kërkesë-ofertë.

Maqedoni e Veriut: Kriza
energjetike si pikë kthese

Në Maqedoninë e Veriut, Ligji
për energjinë që hapi rrugën e
liberalizimit të tregut, u miratua
në vitin 2018, por licencimi i
kompanive furnizuese nisi
vetëm pas vitit 2020. Kalimi real
në treg të hapur ndodhi në vitin

2021, në kulmin e krizës
energjetike në Evropë.
Sami Morina, anëtar i Këshillit
Drejtues në Odën Ekonomike të
Maqedonisë Veriperëndimore,
thotë se në fillim bizneset
hezituan, pasi çmimet ishin
shumë të larta dhe kapacitetet
vendore mungonin.
Por tani, sipas tij, situata ka
ndryshuar. “Shumë kompani e
konsiderojnë të favorshme
blerjen e energjisë nëpërmjet
bursave ndërkombëtare, pasi
mund t’i bëjnë vetë kalkulimet
dhe parashikimet për kostot
mujore apo sezonale”, thotë
Morina për Radion Evropa e Lirë.
Sipas tij, ato e blejnë energjinë
kryesisht në bursën hungareze,
HUPEX, me çmime që variojnë
deri në 110 euro për megavat në
orë.
Në tregun maqedonas janë të
licencuara 80 kompani
furnizuese dhe nga viti 2023
operon edhe MEMO -
institucioni që i publikon
çmimet e ditës së ardhshme.
Një tjetër zhvillim pozitiv, sipas
Morinës, është edhe investimi i
bizneseve në burime të
ripërtërishme të energjisë dhe në
teknologji për ruajtjen e
energjisë. “Ato e blejnë energjinë
kur çmimi në treg është më i ulët
dhe e përdorin atë në periudhat
kur rritet çmimi, duke përfituar
kështu ekonomikisht”, thotë
Morina.

Kosovë: Debat dhe 
pasiguri që në nisje

Në Kosovë janë të licencuara 21
kompani për furnizim me
energji dhe një tjetër është në
proces të licencimit. Nga 1
qershori, kompanitë e mëdha
janë jashtë tregut të rregulluar
dhe është dashur të lidhin
kontrata me furnizues të
licencuar.
ZRRE-ja ka vlerësuar se procesi
ka kaluar me sukses, ndërsa
bizneset që nuk kanë lidhur
ende kontrata me kompanitë e
licencuara, janë duke u
furnizuar nga Korporata
Energjetike e Kosovës - në
cilësinë e Furnizuesit të
Mundësisë së Fundit - për një
periudhë dymujore.
Një ditë para hyrjes në fuqi të
vendimit, kryetari i Odës
Ekonomike të Kosovës, Lulzim
Rafuna, u ka bërë thirrje
institucioneve të vendit që të
kërkojnë nga ZRRE-ja ta shtyjë
procesin, duke thënë se dalja e
bizneseve në treg të hapur do të
ketë “efekte të mëdha negative”
si për vetë ato, ashtu edhe për
ekonominë dhe qytetarët.
Përfaqësues të bizneseve kanë
protestuar, po ashtu.
Arben Kllokoqi, ekspert i
Sekretariatit të Komunitetit të
Energjisë në Vjenë, thotë se
liberalizimi i tregut të energjisë
është proces i domosdoshëm
dhe ligjërisht i detyrueshëm për
Kosovën që nga viti 2016.
Pavarësisht sfidave, ai thotë se
nuk sheh arsye që Kosova të
mos e zbatojë këtë model, i cili
ka funksionuar në rajon.
Liberalizimi i tregut të energjisë
është kërkesë e Bashkimit
Evropian përmes Traktatit të
Komunitetit të Energjisë, të
nënshkruar që në vitin 2005.
Traktati në fjalë është
nënshkruar nga Kosova,
Shqipëria, Bosnje e
Hercegovina, Maqedonia e
Veriut, Serbia, Mali i Zi,
Bullgaria, Rumania dhe
Kroacia.
Ai i detyron vendet ta
harmonizojnë legjislacionin
dhe ta ndjekin hapjen graduale
të tregjeve.

RRYMA PA ÇMIM FIKS: ÇFARË MËSON
KOSOVA NGA FQINJËT?

“Arsyeja e shëndoshë është gjëja
më e baraz-shpërndarë në
botë,” shkruante Dekarti. Po
budallallëku?
Qoftë duke pikuar a duke
rrjedhur, duke shpërthyer apo
duke u derdhur, ai është kudo.
Pa kufij. Nganjëherë shfaqet si
një lëpirje e lehtë, pothuajse e
durueshme; herë të tjera si një
moçal i ndenjur dhe neveritës. E
në raste të tjera, si një tërmet, një
stuhi apo një valë gjigante që
përpin gjithçka në rrugën e vet,
duke shkatërruar, duke shkelur e
ndotur gjithçka. Pavarësisht
formës që merr, budallallëku na
spërkat të gjithëve. Thuhet
madje se burimi i tij jemi vetë ne. 

Pesha e padurueshme e
të qenit

Çdo njeri sheh, dëgjon dhe lexon
marrëzira, çdo ditë. Në të njëjtën
kohë, secili prej nesh është fajtor
për prodhimin e tyre, se i
mendon, i përtyp në mendje
dhe i shqipton me zë të lartë. Të
gjithë ne bëhemi budallenj herë
pas here, duke nxjerrë marrëzira
teksa jetojmë përditshmërinë
tonë, pa pasoja të vërteta. Ajo që
ka rëndësi është të jemi të
vetëdijshëm për këtë dhe të
ndiejmë keqardhje; sepse të
gabosh është njerëzore, dhe të
pranosh gabimet është gjysma e
faljes së tyre. Gjithmonë do të
ketë nga ata që na marrin për
budallenj, por ne shumë rrallë e
njohim marrëzinë tonë. Përveç
murmuritjes së përhershme të
marrëzisë që na rrethon ditë pas
dite, ekziston, për fat të keq,
edhe ulërima e mjeshtërave të
budallallëkut, mbretërve të
marrëzisë – idiotëve me “I” të
madhe.
Këta idiotë, qofshin ata në punë
apo në shtëpi, nuk janë
rastësorë. Ata të ndjekin, të
përndjekin me këmbënguljen e
tyre në marrëzi të
pashpjegueshme, me
arrogancën e tyre të
pajustifikuar. Ata përparojnë,
firmosin kontrata, dhe do të
fshinin me një të rënë të lapsit të
gjitha opinionet, emocionet dhe
dinjitetin tënd. Ata gërryejnë
moralin tënd dhe të bëjnë të
dyshosh se në këtë botë të
shëmtuar mund të ekzistojë
ndonjë lloj drejtësie. Sado që të
përpiqesh, nuk arrin të gjesh as
edhe një fije lidhjeje njerëzore
me ta.
Budallallëku është një premtim i
pambajtur, një premtim për
inteligjencë dhe besim që idiotët
mes nesh e tradhtojnë – janë
tradhëtarë të njerëzimit. Këta
maskarenj janë si kafshë të
trasha – krejtësisht shtazarakë!
Mund të kemi dëshirë t’i
përkëdhelim, t’i kthejmë në miq,
por ata nuk janë në atë nivel –

domethënë, në nivelin tonë.
Ata vuajnë nga një sëmundje pa
shërim. Dhe, meqenëse
refuzojnë të shërohen, të bindur
se janë mbretër me një në
vendin e të verbërve,
tragjikomedia bëhet e plotë. Nuk
është çudi që njerëzit janë të
magjepsur nga zombit – nga
simulimi i ekzistencës që ata
mishërojnë, boshllëku i tyre
intelektual dhe nevoja e tyre e
thellë për të tërhequr poshtë të
gjallët, heroikët dhe thjesht
njerëzit e ndershëm deri në
nivelin e tyre.
Dhe kjo ka logjikë: idiotët, ashtu
si zombit, duan të hanë trurin
tënd – këta qenie të dështuara
nuk të zhgënjejnë kurrë. Gjëja
më e keqe tek ata është se
ndonjëherë mund të jenë
inteligjentë, ose të paktën të
shtiren si të tillë. Ata janë
mjeshtëra në shndërrimin e
kontureve të dijes në hekura
burgu dhe do të digjnin me
kënaqësi librat – bashkë me
autorët e tyre – në emër të
ndonjë ideologjie, ose të diçkaje
që kanë dëgjuar nga ndonjë i
“ditur” (idiot apo jo).

Pasiguria të çmend, 
siguria të bën budalla

Budallenjtë të dënojnë
menjëherë, pa asnjë mundësi
apelimi dhe pa pranuar rrethana
lehtësuese, vetëm mbi bazën e
dukjes së çastit që arrijnë të
shohin përmes bllokadave të
tyre të ngushta.
Ata dinë si të nxisin
simpatizantët e tyre, si t’i shtyjnë
drejt linçimit në emër të virtytit,
zakoneve, respektit. Idioti gjuan
në tufë dhe mendon në mënyrë
kolektive. Siç thotë kënga e
Georges Brassens: “Shumësi
është i padobishëm për
njerëzimin; sa herë që mblidhen
më shumë se katër veta, do të
gjesh një turmë idiotësh.” Ai
gjithashtu shton: “Lavdi njeriut
që, duke mos pasur ideale
madhështore, kënaqet thjesht
me faktin që nuk u bëhet
pengesë fqinjëve të vet.” Për fat
të keq, fqinjët tanë nuk na e
kthejnë gjithmonë nderin.
I pakënaqur me faktin që të bën
të vuash, idioti i bezdisshëm
është i kënaqur me veten. I
palëkundur. Ai është imun ndaj
dyshimit tek vetja dhe i bindur
për të drejtën e tij. Idioti i lumtur
i shkel të drejtat e tua pa u
menduar dy herë. Budallai i
merr ato që beson për të vërteta
të skalitura në mermer, ndërsa
çdo njohuri e vërtetë ndërtohet
mbi rërë.
Pasiguria të çmend, siguria të
bën budalla; duhet të zgjedhësh
në cilin kamp do të bësh pjesë.
Maskarai mendon se di më mirë
se ti – ai jo vetëm që pretendon
të dijë çfarë duhet të mendosh,
të ndjesh dhe të bësh me dhjetë
gishtat e tu, por di edhe se për kë

duhet të votosh. Ai di kush je ti
dhe çfarë është më e mira për ty,
më mirë sesa ti vetë.
Nëse nuk je dakord me të, ai do
të të përçmojë, do të të fyejë dhe
do të të sulmojë, si në mënyrë të
drejtpërdrejtë ashtu edhe në
mënyrë figurative, për “të mirën
tënde”. Dhe nëse mund ta bëjë
këtë në emër të ndonjë ideali të
lartë, nuk do të hezitojë të
sulmojë “plehrën” që
përfaqëson ekzistenca jote për
të, me një ndjenjë të plotë
pandëshkueshmërie.
Dhe ja një e vërtetë e hidhur:
vetëmbrojtja e justifikuar është
një kurth. Nëse përpiqesh të
arsyetosh me një idiot ose t’i
ndryshosh mendjen, je i
humbur. Në momentin që
vendos se është detyra jote ta
përmirësosh atë, në çastin që
mendon se di si duhet të
mendojë dhe të veprojë (si ty,
sigurisht), loja ka marrë fund. Ja
pra: tani je ti budallai — dhe për
më tepër je edhe naiv, sepse
beson se je në gjendje ta
përballosh sfidën.
Edhe më keq: sa më shumë
përpiqesh të reformosh një
idiot, aq më shumë ai forcohet.
Ai kënaqet duke e parë veten si
viktimë që shqetëson të tjerët –
dhe pikërisht për këtë arsye,
ndjehet i bindur se ka të drejtë.
Duke e qortuar, ti i jep
mundësinë të besojë me bindje
të plotë se është një hero i
antikonformizmit, dikush që
duhet mbrojtur dhe admiruar.
Një anëtar i rezistencës…
Dridhu përpara madhështisë së
këtij mallkimi: nëse përpiqesh të
reformosh një idiot, jo vetëm që
do të dështosh, por do ta forcosh
atë dhe do të inkurajosh
imituesit.
Më parë ishte vetëm një budalla:
tani janë dy.

Lufta kundër marrëzisë vetëm sa
e forcon atë. Sa më shumë ta
sulmosh një ogër, aq më shumë
shpirtra ai përpin.

Kalëruesit e Apokalipsit

Në këtë mënyrë, nuk ka asnjë
mundësi që budallallëku të
humbasë fuqinë e tij. Ai është
eksponencial. A po jetojmë sot –
më shumë se dje dhe më pak se
nesër – në epokën e artë të
idiotësisë? Që prej kohërave më
të hershme të dokumentuara
me shkrim, mendjet më të
mëdha të kohërave të tyre e kanë
besuar këtë. Ndoshta kishin të
drejtë, atëherë.
Nga ana tjetër, ndoshta, si gjithë
të tjerët, edhe ata ishin thjesht
budallenj të moshuar.
Megjithatë, risia e vërtetë e
epokës sonë është se sot mjafton
një idiot me një buton të kuq për
të shfarosur gjithë budallallëkun
– dhe mbarë botën bashkë me
të. Një idiot i zgjedhur nga dele
që ishin tepër krenare për të
zgjedhur kasapin e tyre.
Karakteristika tjetër e madhe e
kohës sonë është se, edhe nëse
pranojmë se budallallëku nuk ka
arritur ende kulmin e tij, dimë se
ai nuk ka qenë kurrë më parë
kaq i dukshëm, kaq i
paturpshëm, kaq i zëshëm dhe
kaq i padiskutueshëm. Kjo
mjafton për të të bërë të
humbasësh shpresën tek
bashkëqytetarët. Nga ana tjetër
— kush e di? — mund të të
frymëzojë t’i drejtohesh
filozofisë për ta përballuar
situatën, duke qenë se së fundmi
është gjithnjë e më e vështirë të
mohosh kotësinë e gjithçkaje
dhe narcisizmin e gjithkujt, për
të mos përmendur marrëzinë e
pamjeve dhe mbizotërimin e
gjykimeve të cekëta.

Ah, sikur të na shkruante ndonjë
Erasmus i dytë një Lavdi
Budallallëkut (por në
shpërthime me 280 gërma, që të
na shpëtonte nga migrena)! Ah,
sikur të na shfaqej një Lukrec i ri
për të na sjellë lehtësim dhe
ndoshta edhe gëzim — gëzim që
do ta shijonim të sigurt në breg,
ndërsa anija e budallenjve
fundoset, e sabotuar nga vetë
pasagjerët e saj, që bërtasin për
ndihmë ndërsa mbyten.
Si lakmitarë të pangopur, ne
lëpijmë buzët përballë nektarit
më të dëshiruar: luftës mes vetë
budallenjve, me qimet ngritur
dhe egot gati për përplasje.
Mendjet e mëdha mendojnë
njësoj; mendjet e vogla
përplasen.
Ndërsa përpiqesh të mbetesh
spektator, jo aktor, në këtë skenë
beteje, do të ishte marrëzi të
imagjinosh veten më pak të
prekshëm nga budallallëku se
bashkëkohësit e tu të zymtë,
uluritës, të mjerueshëm dhe të
trazuar.
Por nëse, rastësisht, do të kishe
të drejtë… çfarë fitoreje do të
ishte! Është më e mençur të jesh
modest; nëse përpiqesh të
ngrihesh mbi turmën, nuk do të
të falin. Edhe nëse arratisesh nga
tufa, do të përfundosh gjithsesi
në thertore. Ulëri me ujqërit,
blegëri me delet, por kurrë mos
ec vetëm; të gjithë do të bërtasin
kundër teje.

E vetëkuptueshme: nëse vërtet
beson se je më i zgjuar dhe më i

admirueshëm se njeriu i
zakonshëm, atëherë diagnoza

fatale është afër: me shumë
mundësi, edhe ti je një bartës i

pavetëdijshëm i budallallëkut. /
Nga libri “Psikologjia e

budallallëkut” – Në shqip nga
bota.al

MBI BUDALLALLËKUN: 
NJË PARALAJMËRIM 

Nexhipi rikthehet te
Ballkani 

FC Ballkani ka njoftuar se e ka
rikthyer sërish Nderim
Nexhipin, i cili është emëruar
sërish në pozitën e drejtorit
sportiv të skuadrës nga
Suhareka. Përmes një njoftimi
zyrtar, ish-kampionët e Kosovës
kanë vlerësuar se Nexhipi është
një nga figurat kyçe që ka
kontribuar në fillimin dhe
vazhdimin e sukseseve historike
të klubit, dhe se kthimi i tij
është pjesë e një vizioni të ri për
të shkruar kapituj të tjerë
suksesi. “Ai gjithmonë ka qenë
dhe mbetet një prej nesh, por
tani rikthehet përsëri në fole për
ta rimarrë pozicionin e drejtorit
sportiv në klub dhe për të
shkruar etapa të reja së bashku”,
thuhet në njoftimin e klubit.

Milani serish interesohet
për Brojën  

Sulmuesi i Shqipërisë, Armando
Broja, pritet të largohet nga
Chelsea gjatë verës, pasi nuk
bën pjesë në planet teknike të
stafit të ri të londinezëve. 
“The Sun” raporton se
interesimi për Brojën është i
lartë dhe se katër klube të
njohura evropiane kanë nisur
kontaktet për të. Në këtë garë
janë Milani, Ajaxi, PSV
Eindhoven dhe RB Leipzig.
Emri i Brojës është lidhur me
Milanin edhe në të kaluarën,
por gjithçka ka mbetur në
kuadër të spekulimeve. Kësaj
here, një marrëveshje duket më
e prekshme, sidomos pas
emërimit të Igli Tares drejtor
sportiv i kuqezinjve. Ish-
drejtuesi i Lazios mund të jetë
një faktor kyç për ta afruar
sulmuesin shqiptar në “San
Siro”.

SHKURT 

DORTMUND, 4 QERSHOR - Huazimi i
Diant Ramajt te FC Copenhagen
përfundon këtë verë, megjithatë
ai nuk do të kthehet te
Dortmundi. Gregor Kobel pritet
të mbetet në portë për Borussia
Dortmundin sezonin e
ardhshëm pasi kualifikimi në
Ligën e Kampionëve është i
siguruar. Gjithçka duket se tregon

se zvicerani ka hequr dorë nga
ambiciet e tij të transferimit për
momentin. Për Diant Ramajn,
kjo do të thotë se perspektivat për
një vend titullar të rregullt te BVB
për sezonin 2025/26 janë shumë
të pakta. Prandaj, 23-vjeçari nuk
ka ndonjë dëshirë të madhe për
t’u rikthyer në “Signal Iduna Park”
këtë verë. “Një gjë është e qartë

për mua: Duhet të vazhdoj të luaj,
të marr minuta dhe të stërvitem.
Prandaj, një gjë është e qartë për
mua: Nuk do të rri në stol te
Dortmundi”, ka sqaruar Ramaj
në një intervistë me “Sport Bild”.
Fjalët e tij të mëtejshme mund të
kuptohen pothuajse si një
paralajmërim për punëdhënësin
e tij kryesor. “Më është e qartë se

nuk do të vij në Dortmund vetëm
për të qëndruar aty. Duhet të
luaj”. Sipas “Sport Bild”, Ramaj do
të pëlqente të luante në njërën
nga pesë ligat më të mira të
Evropës, mundësisht në një klub
që luan në garat ndërkombëtare.
Portieri nga Kosova me pasaportë
gjermane, i cili ka një kontratë
me Dortmundin deri në vitin

2029, sigurisht që nuk i mungon
vetëbesimi: “Thashë se jam
portieri më i mirë i brezit të ri.
Dhe mendoj se e kam vërtetuar
këtë në muajt e fundit”.

Ramaj, Dortmundit: Nuk rikthehem të qëndroj në bankë

Veton ZYMBERI, redaktor i sportit

FC Prishtina ka njoftuar se ka
përfunduar bashkëpunimin me
tre futbollistë të skuadrës së parë:
Dashmir Elezi, Ronald Sobowale
dhe Junior Ngattas. Klubi

kryeqytetas falënderoi secilin prej
këtyre lojtarëve për kontributin e
dhënë me fanellën bardhekaltër
dhe u ka uruar shumë suksese në
vazhdimin e karrierës së tyre

profesionale. “FC Prishtina
njofton se ka mbyllur
bashkëpunimin me futbollistët
Dashmir Elezi, Ronald Sobowale
dhe Junior Ngatta. Elezi dhe

Sobowale, me marrëveshje të
dyanshme, i kanë shkëputur
kontratat, ndërkohë Ngattas i ka
përfunduar kontrata. Klubi i
falënderon futbollistët për

kontributin në edicionin që
përfundoi me triumfin në Kupën
e Kosovës dhe u uron suksese në
vazhdimin e karrierës”, thuhet në
njoftimin e Prishtinës.     

Tre futbollistë largohen nga Prishtina 

TIRANË, 4 QERSHOR - Sulmuesi i Kombëtares
shqiptare, Arbër Hoxha, në konferencën
për shtyp foli me emocione për rëndësinë
e përballjes me Serbinë. Hoxha e cilësoi
ndeshjen një nga më vendimtaret në
rrugëtimin e Shqipërisë drejt kualifikimit
në Kupën e Botës. “Do të jetë një ndeshje e
vështirë. E dimë që Serbia ka shumë cilësi,
por ne po përgatitemi fort dhe jemi të
përqendruar. Besojmë se mund ta fitojmë
këtë ndeshje dhe ta mbajmë gjallë
shpresën për Botërorin. Kjo sfidë mund të
vendosë shumë për fatin tonë në ‘play-
off’”, tha Hoxha. 
I sinqertë dhe i vendosur, sulmuesi i
kuqezinjve u shpreh se do të pranonte

edhe një humbje me Letoninë nëse do të
fitonin ndaj Serbisë. “Do ta pranoja të
fitonim me Serbinë dhe të humbnim me
Letoninë. Kjo përballje është shumë e
rëndësishme për ne dhe për gjithë
shqiptarët”, ka deklaruar ai. 
Hoxha foli edhe për konkurrencën brenda
skuadrës, duke theksuar se ajo shërben si
motivim për të dhënë më të mirën.
“Konkurrenca është pozitive. Jemi në
Kombëtare dhe secili, sado minuta që të
ketë, duhet ta japë maksimumin. Të gjithë
duam të kontribuojmë për suksesin e
ekipit”, pohoi Hoxha. 
Në fund, Hoxha kujtoi emocionet e
ndeshjeve të së kaluarës mes Shqipërisë

dhe Serbisë, duke thënë se ato kanë lënë
gjurmë të thella. “Kam qenë i vogël kur
ndodhën ato ndeshje, por kanë qenë
shumë emocionale për të gjithë shqiptarët.
Edhe sot Hysaj na rrëfen se çfarë përjetuan.
Ne kemi detyrën ta japim më të mirën për
të gjithë ata që na mbështesin”, ka thënë
sulmuesi i Shqipërisë. 
Motivimin para ndeshjes me Serbisë e ka
shprehur edhe portieri Tomas Strakosha.
Ai ka thënë se Shqipëria patjetër duhet ta
mposhtë Serbisë për ta vazhduar ëndrrën e
kualifikimit në Botëror. “Por ne dimë që
vlen për tri pikët dhe jo më shumë. Duhet
t’i bëjmë të lumtur tifozët tanë dhe te
festojmë me ta. Tifozët kanë treguar se nuk
është një ndeshje si ato që kemi luajtur
tani, por ne shikojmë nga ana sportive.
Duhet të tregojmë që e meritojmë
Botërorin dhe e shtuna është ndeshja më e
rëndësishme që kemi tani për ta vazhduar
ëndrrën tonë. E kemi përgatitur shumë
mirë deri tani. Çunat janë pozitivë dhe
besoj mund t’ia dalim”, ka thënë Strakosha.
Tri ditë pas ndeshjes me Serbinë,
Kombëtarja shqiptare do të luajë në
udhëtim kundër Letonisë, ndeshje kjo që i
takon Grupit K të kualifikimeve për
Botërorin 2026. Pas dy ndeshjeve në
kuadër të këtyre kualifikimeve deri më
tani, Shqipëria ka tubuar tri pikë.

Hoxha dhe Strakosha: Duam
fitore ndaj Serbisë 

BEOGRAD, 4 QERSHOR - Për Serbinë, sfida
ndaj Shqipërisë është e para në këto
kualifikuese, një ndeshje jashtëzakonisht
e rëndësishme, njëkohësisht edhe e
vështirë, fakt që e pranon Nikola Stuliq,
sulmuesi i cili luan në Belgjikë: “Do të jetë
vështirë, por secili që del në fushën e lojës
do ta jap maksimumin për rezultat të mirë
dhe që t’i sjellim tri pikë në Beograd. Është
ndeshja e parë për ne. Është gjithnjë mirë
t’i fillojmë kualifikimet me rezultat të
mirë. Shkojmë të fokusuar dhe me synim
të qartë për rezultat të mirë”. Stuliq foli me

respekt për Shqipërinë, duke vlerësuar
ekipin e Sylvinhos: “Ka shumë lojtarë të
mirë. E kujtoj ndeshjen e tyre ndaj Italisë
në Evropian dhe epërsinë e hershme. Ka
një ekip me kualitet, por nëse ne jemi të
fokusuar, nëse japim gjithçka, nëse jemi të
bashkuar, mund të marrim 3 pikë”. Në
radhët e Serbisë janë të qartë se në Tiranë
i pret një atmosferë e zjarrtë, por ky fakt
nuk ndryshon asgjë, pasi janë mësuar të
luajnë në nivele të larta, me stadiume
plot, pikërisht te ky detaj u ndal edhe
mesfushori Aleksandar Kati: “Na pret

atmosferë e nxehtë, por ne jemi mësuar
me ekipet ku kemi luajtur në Ligën e
Kampionëve apo Evropa Ligë. Thjesht
jemi përshtatur. Nuk mendoj se do të ketë
ndikim, përkundrazi është me mirë sesa
të luhet pa tifozë”.

Futbollistët serbë vlerësojnë
Shqipërinë: Ka ekip cilësor

MILANO, 4 QERSHOR - Ditët e
fundit AC Milan ka
përshpejtuar ndjeshëm
përpjekjet për ta siguruar
firmën e kapitenit 39-vjeçar të
“Los Blancos” dhe tashmë
është shumë pranë finalizimit
të marrëveshjes. Veterani kroat
ka rënë dakord të bashkohet
me Milanin, me marrëveshjen

që është finalizuar pas një
vizite vendimtare në Kroaci nga
drejtori sportiv i klubit, Igli Tare.
Mesfushori kroat pritet të
mbërrijë në Milano mes së
hënës dhe së martës për t’i
kryer vizitat mjekësore përpara
se të firmosë një kontratë
njëvjeçare me opsion për një
sezon të dytë. Marrëveshja do

të jetë me vlerë katër milionë
euro, përfshirë bonuset. Suksesi
i këtij operacioni i dedikohet
tërësisht Igli Tares. Drejtori
shqiptar paraqiti planin e tij
para CEO-s së Milanit, Giorgio
Furlani, në fillim të javës dhe e
realizoi atë brenda pak ditësh.
Fillimisht ai testoi interesimin e
lojtarit përmes agjentëve,

përpara se t’i afrohej
drejtpërdrejt Modriqit. Tare
udhëtoi për në Kroaci, zhvilloi
bisedime me lojtarin, që u bind
menjëherë nga entuziazmi i
drejtorit shqiptar dhe vizioni i
projektit të Milanit. Modriqi
nuk po merret si zëvendësues
direkt i Tijjani Reijnders, por si
një përforcim me përvojë, cilësi

dhe lidership, vlera që Milani i
konsideron thelbësore në
procesin e rindërtimit pas një
sezoni zhgënjyes.

Ja si Tare e bindi Modriqin t’i bashkohet Milanit 

Fernandes: Ja pse e refuzova ofertën e
Al Hilalit

Mesfushori i Manchester Unitedit, Bruno Fernandes, foli
për të ardhmen, duke u përqendruar në veçanti në
ofertën që mori nga Al Hilali. Fernandesi ka bërë me dije
se e ka refuzuar këtë ofertë, pasi synim i tij është të luajë
në nivele të larta të futbollit evropian. “Ishte një mundësi.
Presidenti më telefonoi dhe më pyeti nëse doja të shkoja
atje. Ata po më prisnin. Fola me trajnerin Amorim. Ai më
kërkoi të mos shkoja. Manchester Unitedi nuk donte të
më shiste. Tek Al Hilali ishin shumë të sjellshëm. Ata folën
me agjentin tim. Pastaj fola me gruan time. Ajo më pyeti:
çfarë do të bësh? Ajo gjithmonë i mbështet vendimet e
mia. Do të kishte qenë e lehtë për mua të transferohesha
atje. I njoh shumë mirë lojtarët portugezë atje, por dua të
luaj në nivelin më të lartë dhe të garoj për tituj të
rëndësishëm. Mund ta bëj këtë, dhe ende dua ta bëj. Jam
shumë i apasionuar pas futbollit”, ka thënë Fernandes. 

Gavi: Barcelona nuk ka nevojë për
shumë përforcime 

Pas shumë lëndimeve, mesfushori i Barcelonës, Gavi,
është gati ta rimarrë vendin e tij në zemër të mesfushës
“blaugrana”. I intervistuar nga “Catalunya Radio”, talenti i
ri spanjoll foli për vështirësitë që ka përjetuar muajt e
fundit. “Para se të kthehesha në fushë mendova se duhej
ta merrja me qetësi këtë sezon, sepse kisha kohë që isha
jashtë, por kur je me ekipin, koka të shtyn të japësh
gjithçka. Ishte e vështirë për mua, sepse nuk jam mësuar
kurrë të përmbahem”, ka thënë Gavi. Duke folur për të
ardhmen e klubit dhe transferimet e mundshme, Gavi
nënvizoi konkurrencën e skuadrës aktuale të Barçës: “Ne
kemi një ekip shumë të fortë dhe, të them të drejtën, nuk
kemi nevojë për shumë blerje. Ndoshta një ose dy, do të
varet nga daljet. Të shohim”. Mesfushori ka shtuar se,
nëse ka ndonjë lëvizje, ato mund ta prekin repartin
sulmues. “Ndoshta në sulm mund të marrim dikë, por kjo
është puna e Decos”, ka deklaruar më tej Gavi duke iu
referuar drejtorit sportiv të klubit.  

Reijnders transferohet në City për 
70 milionë euro

Manchester City e ka pranuar marrëveshjen për
transferimin e Tijjani Reijnders nga AC Milani.
Marrëveshja verbale është arritur të hënën, ndërsa ylli
holandez do t’i kushtojë klubit anglez në total 70 milionë
euro, njofton eksperti i transfereve, Fabrizio Romano.
“Citizens” ka arritur marrëveshje paraprakisht edhe me
lojtarin, i cili do të nënshkruajë kontratë afatgjatë, ndërsa
vlera e rrogës së tij nuk është specifikuar, edhe pse dihet
se do të jetë dukshëm më e mirë nga ajo sa merrte te
Milani. Nënshkrimi do të vijë në ditët në vazhdim, ndërsa
kuqezinjtë do ta humbin ndoshta lojtarin kryesor.
Ndërkohë, drejtori i ri sportiv, Igli Tare, po punon që ta
përforcojë ekipin me lojtarë të tjerë. 

SHKURT 

Nicolo Barella nuk do ta ndjekë
ish-trajnerin e tij Simone Inzaghi
tek Al-Hilali. Sipas Nicolo
Schirës, Al Hilali i është afruar
mesfushorit të Interit, Nicolo
Barella, me një ofertë kontrate
deri në vitin 2029 dhe me një

pagë të majme. Megjithatë,
Barella ka vendosur ta refuzojë
ofertën dhe të qëndrojë tek
Interi, duke i qëndruar besnik
klubit zikaltër. Pavarësisht prej
tundimit financiar, mesfushori
italian kishte rinovuar kontratën

me Interin në fillim të këtij viti,
duke u lidhur me klubin deri në
qershor 2029. Barella, 28-vjeçar,
ka shprehur qartë besimin e tij
në projektin sportiv të Interit
dhe dëshirën për të ndihmuar
në sukseset e ardhshme të

klubit. Vendimi i tij tregon
përkushtim ndaj objektivave
sportive dhe vlerave të klubit
pavarësisht prej ofertave joshëse
nga Lindja e Mesme. Ndërkohë,
Al Hilali vazhdon të jetë shumë
aktiv në merkato, duke kërkuar

përforcime të nivelit të lartë
përpara Kupës së Botës për
Klube. Zgjedhja e Barellës për të
qëndruar në Milano është një
deklaratë e fortë për stabilitetin
dhe ambicien e mesfushës së
Interit. 

Barella nuk e ndjek trajnerin Inzaghi, qëndron në Inter 

TIRANË, 4 QERSHOR - Presidenti i
FShF-së, Armand Duka, në një
intervistë me gazetarin Endi
Tufa, ka folur për përgatitjet
dhe rëndësinë e sfidës ndaj
Serbisë, një ndeshje që pritet
me interes të madh nga
opinioni sportiv. Kreu i qeverisë
së futbollit shqiptar theksoi se
synimi kryesor është arritja e
një rezultati pozitiv, duke
zhvilluar një ndeshje korrekte
dhe në frymën e garës sportive.
Gjithashtu, presidenti Duka
komentoi edhe procesin e
shpërndarjes së biletave
përmes shortit kompjuterik,
duke garantuar transparencë të
plotë dhe ndjekjen e
standardeve të UEFA-s.

Ndeshja ndaj Serbisë?
Detyra jonë është ta
organizojmë mirë, ta luajmë
mirë dhe të marrim 3 pikët.
Këtë ia kam thënë edhe
drejtuesve të Federatës së
Serbisë, që ne do ta përgatisim
ndeshjen si të tillë dhe ata do të
vijnë këtu si një kundërshtar
sportiv dhe asgjë më tepër. Kam
besim që do të ketë një
atmosferë sportive, por
padyshim të luftuar sportivisht.

Presioni te futbollistët?
Jemi të gjithë qenie njerëzore
dhe futbollistët gjithashtu, që
ndikohemi nga ambienti. Do të
përpiqemi maksimalisht që ta
ndajmë pjesën sportive nga të
gjitha emocionet jo sportive. Ajo
që i them futbollistëve apo çdo
njeriu është që në këtë situatë
puna jote është që të bësh mirë
këtë që të kanë kërkuar dhe që
të kanë ngarkuar, futbolli. Nëse
ne fitojmë një ndeshje futbolli,
kushdo le ta shohë si të dojë, por
duhet ta fitosh një herë, pasi ta
fitojmë është një lloj
abstraksioni që kushdo e sheh si
të dojë, por e mira është që ta
fitojmë.

A është kjo si një finale për ne,
për objektivin tonë që është
vendi i dytë në grup?
Një rezultat pozitiv, 3 pikë në
këtë ndeshje, vërtet na japin
shumë arsye dhe shpresë për ta
vazhduar dhe synuar vendin e
dytë. Nëse ndodh ndryshe,
gjërat vështirësohen. Por kjo
nuk do të thotë që edhe nëse
ne fitojmë ndeshjen, e
sigurojmë vendin e dytë.

Si mendoni që ne mund ta
fitojmë këtë ndeshje përballë
Serbisë?
Nuk mund të matemi thjesht
me kualitetet sportive
individuale. Serbia në
përbërjen e vet ka kualitete
shumë të mira, që luajnë në
ekipe të forta, të vlerësuar
ekonomikisht në merkaton e
futbollistëve me shifra të larta,
por për t’i bashkuar bashkë
dhe për t’i bërë skuadër, unë

mendoj se ne kemi ekip më të
mirë.

Në një ndeshje me një interesim
të tillë, përse u përdor metoda e
një shorti kompjuterik?
Kur kërkesa është 20 fish apo
30 fish më e madhe, padyshim
që çdo gjë do të ishte e
dyshimtë, por unë ju garantoj
që ai është një short i
rastësishëm që e bën vetë
sistemi dhe ky short dhe sistem
është i njëjti që përdor UEFA
për ndeshjet e Evropianit apo të
Ligës së Kampionëve për biletat
që shiten në shitje të lirë. Nëse
do t’i nxirrnim online pa një
short, mund të ishte akoma
edhe më e kritikueshme, apo
njerëzit do t’i bënte të rrinin
përpara kompjuterit me orë të
tëra, ndërsa kështu e kemi
konsideruar një gjë më të
përshtatshme dhe më të mirë
për këtë ndeshje.

Duka: Serbia, vetëm një
kundërshtare sportive,
synojmë rezultat pozitiv

Duke u bazuar në Ligjin Nr. 08/L-181 për Vlerësimin e Ndikimit në Mjedis, 
Neni 16, pika 4, Kompania NTP “DEMI”, Mitrovicë , në bashkëpunim me 
Ministrin e Mjedisit, Planifikimit Hapësinor dhe Infrastrukturës dhe 
komunën organizojnë:   

DEBAT PUBLIK 
 
Për Raportin e Vlerësimit të  Ndikimit në Mjedis për Pëlqim Mjedisor, – për 
Thertoren e bagëtive të mëdha  e të vogla  dhe përpunimin, konservimin e 
mishti (1011) në Z.K. Lushtë,  Mitrovicë. 

Njoftohet publiku i interesuar se më datën 22.07.2025 në ora 10:00 në ShFMU 
“Fazli Grajçvci” Shipol, Mitrovicë e Jugut,  do të organizohet debat publik 
nga Kompania NTP “DEMI” Mitrovicë, në bashkëpunim me Ministrinë e 
Mjedisit, Planifikimit Hapësinor dhe Infrastrukturës dhe Komunën. 

Debati Publik do të organizohet edhe në mënyrë virtuale në platformën 
ZOOM  

https://us04web.zoom.us/j/9535257790?pwd=dAFk8wyqrcGJk62TC60ZQRNyqoJzhk.1

Në linkun e mëposhtëm  mund të gjeni raportin e VNM-së për Kompaninë 
NTP “DEMI”, Mitrovicë, për Pëlqim Mjedisor, – për “Thertoren e bagëtive 
të mëdha  e të vogla  dhe përpunimin, konservimin e mishti (1011) në Z.K. 
Lushtë,  Mitrovicë. 
 
https://mmphi.rks-gov.net/Document/Announcements?type=2 
Në emalin e mëposhtëm mund të dërgoni komentet lidhur me projektin  
vnm.komente@rks-gov.net  

Pjesëmarrja e juaj na ndihmon ne implementimin e projektit. 

- Mihill Berisha shpall të pavlefshme
dëftesat e kl. 10.11.12 të sh.m.
Teknike “Nexhmedin Nixha”
Gjakovë.

- Bleona Rexha shpall të pavlefshme
diplomën e sh.m. Ekonomike në
Gjakovë.

- Agim Tanushi shpall të pavlefshme
diplomën e gjimnazit “Hajdar Dushi”
Gjakovë.

- Jehona Vishaj shpall të pavlefshme
dëftesat e klasës I, II, III, IV dhe
diplomën e shm Mjekësisë “Hysni
Zajmi” Gjakovë.

- Valbone Vula shpall të pavlefshme
diplomën e shm ekonomike “Kadri
Kusari” Gjakovë.

- Lëshoj banesën me qira ne lagjen
Bregu i Diellit 2 te banesat e bardha,
afër Shkollës Iliria banesa është dy
dhomshe e mobiluar komplet, për

info lajmërohuni në tel: 044/262-940
dhe 049/ 737-867.

- Lëshoj banesën me qira, e cila
gjendet prapa AAK-së, me kushte të
volitshme dhe po ashtu me çmim të
volitshëm.

- Për informata më të hollësishme
na kontaktoni në numrin
e telefonit: 044-162-783.

- Lëshohet banesa me qira ne qendër të
Prishtinës afër Sheshit Zahir Pajaziti, bane-
saështëdydhomsheemobiluar, lëshohet
meqiraprej1qershoriderime1gusht(dy
muaj), çmimi sipasmarrëveshjes. Për infor-
matanëtel.044/171-328.

- Lëshoj banesëne remeqeranëqendër
prapateatritKombëtar,mesipërfaqeprej:
60m2. Banesa ka një dhomë gjumi, sal-
lon dhe kuzhinë. Ka të gjitha pajisjet.
Çmimi: 300 €uro. Banesa lëshohet për
afate të gjata dhe të shkurtra.
Informata në tel: 049\44-888-801

>> SHPALLJE TË VOGLA <<

P R I S H T I N Ë

“Istanbul Baklava” SH.P.K. me numër
Unik Identifikues: 811937955, Gjilan me
pronar Avni Kamberi dhe Kasim Ivgen
bënë shpallje në gazetë për zvogëlim të
kapitalit nga 350.000 Euro në 170.000.

